




















































































nean. Sektoretik kanpoko norbaitek 
agintzen duenean zentzua galtzen du, 
denok ditugu buruan hori pasatu 
zaien makina bat kooperatiba. Ara­
baEsneak gauza bat dauka ona: sozio 
gutxi garela. Ez dugu planteatu ere 
egin bazkidetza handitzea, kooperati­
ba handiek bezala bukatzerik ez dugu 
nahi, gure produktuaren gaineko kon­
trol osoa nahi dugu. 

Lehenago dibertsifikazioa aipatu duzu. 
Batez ere esnea merkaturatzeko 
moduaz ari nintzen: frogak egiten ari 
gara katering enpresak zerbitzatzeko, 
esnea ontzietan saltzea ere pentsatzen 
ari gara ... ArabaEsnea merkatu lokala 
landu nahi duen proiektu zabalagoa 
da. Esne-makinena ondo dago, baina 
ez da soluzioa. Orain 25.000 litro pro­
duzitzen ditugu egunero hamar gana­
duzaleok, eta horietatik 1.500 saltzen 
ditugu makinetan, pasteurizatu ondo­
ren -exijitzen diguten tratamendu 
minimoa da-o Gainerakoa, oraindik, 
zentralera eraman behar izaten dugu 
gordinik. Han ez ligukete esne pasteu­
rizatua onartuko. 

( ... ?) 
Brick-etan UHTa saltzen da, hilabe­
teetan kadukatzen ez den esne este­
rilizatua. Zentralera eraman orduko 
esnea desnatatu egiten dute eta gero 
beste koipe bat sartzen diote eskaini 
nahi duten produktuaren arabera. 
Gure esnea aldiz, esnea da. Goizeko 
6:45etan behiak jezten ditugu eta 
pasteurizatu ondoren egunean ber­
tan dago salgai makinetan. 

Zuen esneak "trazabilitatea" duela 
esan izan duzue. Azaldu ezazu hori. 
Badakigu zehazki zer pasatu den pro-

Eva Lopez de nrroyabe e TER m o m E T ROn e 

"Esneak gainezka egingo digu" 
Bruselak esnekien kuota 2015ean liberalizatuko omen duo Beraz, ez da 
mugarik izango esnea produzitzeko eta prezioa oraindik gehiago jaitsi daite­
ke: "Orain supermerkatuetan esne kaxa asko dago, baina kuota liberaliza­
tzen dutenean esneak gainezka egingo digu", dio Eva Lopez de Arroyabek. 
Bere esanetan, Europar Batasunak neurri hori hartuko balu, esne zentral 
handiek Frantziako eta Europa ekialdeko esnea erosiko lukete "dumping ile­
gala egingo lukete, esnea produkzio kostuen azpitik erosiz". 

Bruselaren erabakia etorri da esne sektorea krisi bortitzean dagoenean. 
Ondorioz, Europako esne produktoreak protesta ugari egiten ari dira, eta 
Ipar Euskal Herrian ere grebari ekin diote esnezaleek ELBk deituta. EHNEk 
Ipar Euskal Herriko boikota babestu du eta aztertzen ari da Hego Euskal 
Herrian zein neurri hartu. Uztailean jada egin zituzten mobilizazioak Espainia­
ko Estatuan, COAGek deituta: "Esnezaleak goizeko 7:00etarako Santande­
rren izan behar zuten hori txapela kentzeko modukoa da", dio abeltzainak. 

-----------------.---------------------- - ----------------------------------------------- - --------------- - ----- - ---- - ---------_. 

duktuarekin, gure behiek jaten dute­
netik esnea saldu arte. Brick bat eros­
tean trazabilitatea zalantzan dago, ez 
dakizulako ibilbide horretan esneare­
kin zer egin duten. 

Instituzioetatik gehiago 
produzitzera bultzatu izan 

gaituzte beti baina alde 
horretatik galduta gaude 

Zuen esnearen kontsumitzaileak men­
talitatea aldatu behar du kalitatea 
lehenetsiz. Krisi garaiotan ez da erra­
za izango ... 
Ni kontsumitzaile ere izan naiz, eta 
lehenago markako esnea eros ten 
nuen. Inoiz ez duzu pentsatzen gana­
duzaleari edo tomateak lantzen dituen 
horri zenbat ordaintzen dioten; 
horrek arduratuko bagintu buelta 
emango genioke egoerari. Momentu 
honetan zentralek 0'28 ordaintzen 
digute esne litroko eta produkzio kos-

tua 0'40tik gora dago ... diru-laguntze­
tatik bizi gara! 

Diru-Iaguntzena bi ahoko aiztoa izan 
liteke. Dependentzia horretatik atera 
nahi al duzue zuen kooperatibarekin? 
ArabaEsneak nahi duena da prezio 
duina kobratu, bizitzeko modukoa. 

Baina galerak dituzuela diozuenean, 
diru-Iaguntzak ez dituzue sartzen tarte 
horretan, ezta? 
Dirulaguntzek nolabait irauteko balio 
dute, baina oraingo prezioak dauden 
moduan egonda ... Esne sektoreak 
inoiz bizi izan duen momentu larriena 
bizi du, duela 20 urteko prezioetan 
gaude, eta behiek ez dute duela 20 
urte bezala jaten, ondo bizi dira. Bes­
talde, dirulaguntzen kontuarekin 
askotan ez da aintzat hartzen baserri­
tarrok mendi publikoari egiten diogun 
zerbitzua. Aurrekoan, adibidez, sute 
bat izan zen Trebiñun, eta nekazariak 
izan ziren traktoreekin suebakiak egi­
ten aritu zirenak. • 

KONTSE~8ATO~IOETAN 

Akorde lllinorrak 
Bilbon 

Bilboko Kontserbatorioak uko egin dio sei ikasturte barru eskaintza elebiduna egiteari, bertako 
kide gehienak alde dauden arren. Erabakitzeko ahalmena daukatenek, baina, nahiago izan dute 

euskarak orain arte bezain zokoratuta jarrai dezala. Denetik dago EAEko kontserbatorioetan, 
baina oro har esan daiteke euskararen soinu~banda doinurik tristeenekin eginda dagoela. 

OSKAR G EREÑU musika irakaslea 
da. Hamalau urte egin zituen lanean 
Calahorran, Espainiako Errioxan, 
2007ko irailean Bilboko Juan Cri­
sóstomo de Arriaga Kontserbato­
riora iritsi zen arte. Euskaltzalea da 
Gereñu, eta berehala ohartu zen 
Bilboko giroa, hizkuntzaz den 
bezainbatean, ez zela berak nahi 
zukeena: "Kurtsoa hasi eta bereha­
la, lehenbiziko irakasle klaustroan, 
esan nuen ez nuela ia alderik igar­
tzen, euskarari dagokionez, Bilbo­
ren eta Calahorraren artean. 
Orduan konturatu nintzen sentsibi­
litate bi zeudela gai horrekiko, biak 
ia antagonikoak". Urte bi igaro dira, 
eta euskararen aurkakoa gailendu da 
nabarmen. 

Klaustro hura eta gero, euskara 
taldea sortu zen kontserbatorioan, 
Gereñuren ekimenez. Borondate 
hutsetik harago joan nahi zuten, 
gauzak ondo egin nahi zituzten, eta 
ikasturte oso batek egin zien ihes 
euskara plan bat diseinatzeko 
modurik onenaren bila. Azkenean, 
Ulibarri programaren berri izan 
zuten, Eusko Jaurlaritzak sustatuta 
ikastetxeak euskalduntzeko helbu­
rua duen ekimena. "Jaurlaritzan 
esan ziguten gure ordura arteko 
urratsak, diagnostikoa barne, zuze­
nak zirela, eta euskalduntze plana 
programa horren barruan eginda 
dohainik aterako zitzaigula". Gere-

UNAI BREA 

Argazkia: lñigo Azkona 

ñuk berak eta Unai Igartua lanki­
deak hartu zuten batez ere plan hori 
diseinatzeko ardura, J aurlaritzak 
jarritako aholkulari baten laguntzaz. 
Ordurako, ikasturtea agortuta zego­
en. Irailera arte itxaron behar. 

Euskaldun asko musika 
gaztelaniaz ikasten 
Berehala jarri ziren lanean. Lehe­
nengo eta behin, ego eraren diag­
nostikoa egin zuten xehe-xehe. Gal­
dera bi izan ziren azterketaren 
ardatza: "Zein hizkuntza eredutan 
ikasten duzu kontserbatoriotik 
kanpo?", eta "zein hizkuntzatan 
nahi zenuke ikasi kontserbatorio­
an?". Bigarren galderari, 497 ikas­
leetatik 214k erantzun zioten "eus­
karaz" eta 271k "gaztelaniaz". Beste 
hamabiri bost axola zien, behintzat 
euskara zekiten seinale. 

Inkestako lehen galderak, berriz, 
argi utzi zuen D ereduan dabiltzan 
ikasleak gehiengo direla Juan Cri­
sóstomo de Arriagan: %41. Horie­
tan, gutxi gorabehera lautik batek 
esan zuen nahiago zuela gaztelania 
musika ikasketak egiteko. D ere­
duan ibiltzea eta euskarenganako 
atxikimendua ez datoz guztiz bato 

Kontuak kontu, ia ikasleen erdiak 
euskaraz ikasi nahiko luke Bilboko 
Kontserbatorioan, hortaz. Orain­
goz, amets hutsa. Joan den ikastur­
tean, 77 irakasletik 46k betetzen 

zuten euskarazko hizkuntz eskaki­
zunen bat, baina hiruk besterik ez 
zeukaten hirugarrena. Oskar Gere­
ñuk dioskunez, eskolak antolatzeko 
garaian ordutegia da irizpide baka­
rra. "Hala, nik izan ditut gelak zazpi 
ikasle euskaldunekin eta erdaldun 
bakarrarekin". Guztira, lengoaia 
musikaleko lehen hiru ikasturteetan 
dago aukera eskolak euskaraz jaso­
tzeko. Hortik gora, bai lengoaia 
musikalak irauten duen beste hiru 
urteetan, bai goragoko ikasketetan, 
ezer ez. 

Hori, taldekako lan teorikoari 
dagokionez. Baina kontserbatorioe­
tako eskola gehienetan ikasle baka­
rrarekin aritzen da irakaslea. Euska­
raz egitea, bien ezagutzaren eta 
borondatearen menpe dago, baina 
badira beste faktore batzuk. Bateko, 
euskarazko material falta. Besteko, 
irakasleen prestakuntza eskasa. 
Oskar Gereñuk berak, euskaraz 
ematea lortzen duen eskoletan, gaz­
telaniaren makulua erabili behar iza­
ten du tarteka. 

Helburua: eskaintza ele bietan 
Egoera hori aldatzeko, azkenik, 
Hizkuntz Normalkuntzako Proiek­
tua izeneko dokumentu mardula 
ondu zuen gure berbakideak. Hel­
buru nagusia ez zen apartekoa ere, 
dioskunez. Esaldi batez laburtu lite­
ke: plana betetakoan, sei urte barru, 

gaztelaniaz eskaintzen den 
eskola minutu bakoitzeko 
euskarazko beste minutu bat 
eskaintzea. Horixe zuen 
xede otsailean Eskola Kon­
tseiluak bozkatu zuen txos­
tenak, Ulibarri programan 
sartzeko epea agortzear zela. 
Aurretik, eta kontsulta 
hutserako, bozketak egin 
zituzten kontserbatorioko 
eremu guztietan (ikasle, ira­
kasle, guraso, gainerako lan­
gileak ... ), eta denetan gailen­
du ziren Normalkuntzako 
Proiektuaren aldekoak. Sek­
tore guztietako ordezkariak 
dituen Eskola Kontseiluak, 
berriz, ezezkoa eman zion. 

Orain dela hamabost urte 
abiatu zenetik, Ulibarri pro­
graman sartzeari uko egin 
dion lehenengo ikastetxea 
izan da Bilboko Kontserba-
torioa. Edo bigarrena agian. ]aurla­
ritzaren aholkuz, Oskar Gereñu 
Donostia eta Gasteizko kontserba­
torioko ordezkariekin harremanean 
jarri zen, horietan ere prozesu bera 
abiarazi zezaten. Donostian onartu 
egin da euskalduntze proiektua, 
Gasteizen irakasle klaustroak berak 
bota du atzera. Bilbori dagokionez, 
ez da euskalduntze plan bat zapuz­
ten den lehenengo aldia, Eusko 
]aurlaritzako kideren batek Oskar 
Gereñuri jakinarazi zionez. Ezagu­
tzen zituzten, nonbait. 

Gipuzkoan askoz hobeto 
EAEko hiru hiriburuetakoak dira 
]aurlaritzaren menpeko kontserbato­
rioak. Baina badira udaletxeenak ere, 
batzuk oso garrantzitsuak. "Gipuz­
koan Irun eta Bizkaian Leioa, hiribu­
ruetakoei gailentzen ari zaizkie ira-

- kaskun tzaren zenbait arlo tan" , 
adierazi digu Gereñuk. Bi horietara 
jo dugu beraz, ea euskarak zer leku 
daukan bertan. Irunen, lengoaia 

Euskara kontserbatorloetan =TERmomETRon = 

214 ikaslek agertu zuten klaseak euskaraz jasotzeko nahia. 

karazko taldeak; goragoko mailetan, 
ikaslearen araberakoa da euskaraz 
ikastea ala ez. Izan ere, irakasle 
gehienek derrigorrezkoa dute hiru­
garren hizkuntz eskakizuna. 

Bilbotik askoz hurbilago, bai dis­
tantziaz bai egoera soziolinguistikoz, 
Leioako Kontserbatorioan euskara 
ez dabil hain gozo. Bertako zuzen­
daritzari euskaltzaletasuna sumatu 
diogu, baina ordutegiekin arazo 
larria daukatela adierazi digute, arlo 
teorikoetan euskarazko talderik 
antolatzea galarazten diena. Euska­
raren presentzia bakarra buruz 
buruko eskoletan da, ahal denean 
noski. Kontserbatorioarekin batera 
musika eskola ere badute, eta hor 
lortu dute behintzat lehen kurtsoe­
tan euskarazko taldeak antolatzea. 

Bilbon orain zer? 
Eskola Kontseiluak Hizkuntz Nor­
malkuntzako Proiektuari ezetz esan 
eta gero, ez dirudi denboraldi batez 

halako ekimenik berriro abiatuko 
denik, are gutxiago kontuan hartzen 
badugu Oskar Gereñu, haize osa­
sungarriagoen bila seguruenik, 
Donostiako Kontserbatorioan jar­
dungo dela ikasturte honetan. Gera­
tu direnei samina igartzen zaie. 
Pedro Guallarrek -joan den kurtso­
ko zuzendaria eta orain idazkaria­
Gereñuren lana zein asmoak babes­
tu zituen une oro. Guri ere lagundu 
nahi izan digu erreportaje hau osa­
tzen, baina zuzendaritza-taldea ez 
du alde izan. Ez diote ARGIAri adie­
razpenik egin nahi izan, eta kontser­
batorio barruan argazkiak egiteko 
baimenik ere ez digute emano Giro 
gaiztoak badu alde onik, erreakzioa 
baitakar: esate baterako, Guallarrek, 
ahal duen heinean, jende aurrean 
paratzekoak diren iragarki eta beste­
lako agiriak hizkuntza bietan jartzea­
ri ekin dio. Lan eskerga bezain txalo­
tzekoa dauka aurretik . • 

Babeslea: Euskaltzaindia 

Euskaltzaindiaren 

• Bero-beroan 

= Aranguren, Galar eta 

____________________ O N I NTZA I RU RETA 

11 Beriain 
egin da. IU-NEBk bederatzi herri­
rentzako eskatu zuen eremu aldake­
tao PSNk garbi utzi du Aranguren, 
Galar, Beriain eta N oain herriei 
baino ez diela aukera emango ere­
muz aldatzeko. Eta alderdi horrek 
jarritako baldintza garrantzitsua 
ezin ahaztu: herri horietako udalek 
onartu behar dute eremuz aldatzea. 
Badakigu Noainek ia aukerarik ez 
duela horretarako, UPNk gehien­
goz agintzen baitu udal horretan= 

BADIRUDI LORTUKO DUTELA. Alegia, 
eremu ez eu skaldunetik mis tora 
pasako direla. Kulebroia luze doa. 
Joan den asteko Nafarroako Parla­
mentuko bozketa hirugarrena zen. 
Leh en engo saiakeran ez zuen 
aurrera egin IU-NEBren proposa­
menak NaBaiko Txentxo ]imene­
zen bozka falta izan zelako. Biga­
rren saiakeran PSNk aurkako botoa 
eman zuen. Hirugarren honetan, Euskara 21 onartu dute 
PSN, eta baita CD N ere, baiezko 
botoa ematekoak ziren. UPNk las- EUSKARA 21 plana, aurreko gober­
ter ohartarazi zion ordea CD Nri, nuak prestatutako plana, EPSE-EE, 
UPNk bezala bozkatzen ez bazuen EA], PP eta EB alderdien botoekin 
gobernu itunean eragin a izango onartu da. EAk helegitea jarri zuen 
zuela. Azkenean, CD N abstenitu esanez ]aurlaritza beharturik dagoela 

II~,.- -----------------------------------------------------------------------------------------------------------------------~ 
Honelako albisteak egunero irakurtzeko, jaso hari@ DOAN e-postaz: i 

-------------~~~~~~-~:~~~(~~~~~~-~~~-~::-~~~~:p~~----------------------------------------------j 

TALArAN 

Nahikoa litzateke iruzur fiskala ezabatzea 
Espainiako Estatuko Gobernu eta Administrazio publiko guztiak eztabaidatzen ari 
dira ea zer egin behar den krisiak herritarrei ekarri dizkien arazoei aurre egiteko. 
Batzuek eta besteek zergak igotzeaz hitz egin dute. Badago ustezko ezkerretik, 
PSOEko Gobernuaren kasuan esaterako, zunda-globoak bidaltzen dituenik, egiaz 
ezkerreko politika sozioekonomikoa dutela sinestarazteko. Horretarako, aho txi­
kiarekin, mezua bidaltzen dute esanez zergak igo "beharko" litzaizkiekeela bote­
re ekonomiko handiagoa duten klaseei, nahiz eta jakina den hortik ez direla 
pasako. Enpresen etekinei dagokion Elkarteen gaineko zergarekin demostratu 
dute hori, aldian aldiro jaitsi egin baitute; ondarearen gaineko zerga ezabatuz 
demostratu dute hori; errenta altuetako PFEZarekin demostratu dute hori; eta 
batez ere, errenta altu horietan dagoen iruzur fiskal izugarria ez moztearekin 
demostratu dute hori. 

EAEn gertatzen ari dena adierazgarria da guztiz. Nahikoa da irakurtzea 
2007ko Euskal Ogasunaren Urteko T xosten Bateratua. Datu horien arabera, la n­
gileek aktibitate ekonomikoak deklaratzen dituztenek baino 8.150 euro gordin 
gehiago deklaratu zituzten sarreratan 2006 urtean. Langileek, bataz beste, 
20.642,75 euroko errendimendua deklaratu zuten eta aktibitate ekonomikoen­
gatik zergak ordaindu zituztenek 12.491,89 euroko sarrerak deklaratu zituzten. 
Eta hori da urte hauetako guztietako joera orokorra. Nahikoa litzateke iruzur fis­
kal nabarmen hori moztea, krisiaren ondorio sozialei aurre egiteko. Eta aginta­
riek badakite non dagoen iruzur hori, hau da, profesionalliberalen artean: ban­
kariak, finantza txiringitoak, medikuak, dentistak, notarioak, abokatuak, inge­
niariak, arkitektoak, aholkularitza enpresak ... eta abar, eta abar. 

J ~ ,M-Mi Avve:!Ji 

Osakidetzan euskaraz zein gaztela­
niaz artatuak izateko eskubidea ber­
matzera. Helegitea ez da onartua izan. 

Saroi: akats sintaktikoak 
zuzentzeko tresna 
MAITE ORONOZ EHUko ikerlariak 
sortu du Saroi izeneko tresna. Eus­
karazko akats sintaktikoak aurkitu 
eta zuzentzeko dauden tresnen ana­
lisia egin du doktore - tesian eta 
horretarako tresna egokirik aurkitu 
ez duenez bere sistema sortu duo 
Errore sintaktikoen tratamendua 
egiten du eta analisi-zuhaitzen egitu­
ren gaineko kontsultak egiteko eta 
zuhaitz horietan egitura linguistiko­
ak bilatzeko ere balio duo 

!:=+j='iL ___ mm ___ m ___________ u_mmmmumummm 

Rafael Bengoa Eusko 1aurlaritzako 
Osasun eta Kontsumo sailburuak 
Berrian esanak Osakidetza euskal­
duntzeko planaz: "Hori interesga­
rria da, nire ustez egungo euskara 
plan handinahitsuenetako bat zela­
ko, eta diru gehien eskatzen due­
netako bat, nik dakidala. Eta 
horrela izan behar du! Dena den, 
ez dut uste esan daitekeenik zer­
bait mantsoa dela, baldin eta arazo 
sakonak eragiten baditu giza balia­
bideetan" . 

lean Pierre Massias, Baionako 
Unibertsitateko ikerlariak Garan 

esanak: "Frantses estatua bi hor­
maren artean harrapatuta dago. 
Alde batetik, tradizio jakobino 
azkar bat dauka, eta, bestalde, 
eskualdeetan nortasun azkarrak 
ditu. Eskualdeak Europako errea­
litatean oso barnaruak dira. 
Egoera horrek kontraesanak sor­
tzen ditu Estatuaren jarreran. 
Ofizialki hizkuntza gutxituak 
ezeztatzen ditu, baina legeak fin­
katzen ditu". 

XABIER LETONA ______________________________________________________________ ___ 

MALTZAGATIK 

Euskal gizartearen segurtasuna zaintzeko 300 polizia balira ... 

gen erreforma, eta denak adierazten 
du diputazioak ere ezer gutxi mugi­
tuko direla zerga kontuetan. Are 
gutxiago Nafarroako Gobernua. 
Espainiako Gobernuaren zerga igoe­
ra, gainera, ez da oinarrituko goi 
mailako errenten igoeran, uda 
garaian Zapatero presidenteak adi­
tzera eman moduan; diru bilketaren 
igoera, nagusiki PFEZetik jasoko da, 
Zapateroren 400 euro ospetsuak 
batez ere zerga horren bidez itzuli 
izan baitira, eta horren onuradunak 
PFEZaren erditik beherako mailak 
izan baitira -behekoenek kopuru 
hori jasotzen jarraituko ei dute-. 

Nahi beste eztabaida daiteke neu­
rri horiez, hainbat ikuspegi erabilita 
gainera, baina funtsezkoena bere par­
txe iza era da. Gehien duenak gehien 
ordain dezala da zerga sistema jus­
tuenen filosofia, baina hemen gaur 
egun hori ez da betetzen. Batetik, 
zerga sistema ez dagoelako horretara 
bideratua, gehien dutenen aldekoa 
delako; baina batez ere zerga siste­
mari egiten zaion iruzur itzelagatik, 
eta iruzur hori batez ere gehien dute­
nek egiten dutelako -Juan Mari Arre­
gik aldameneko orrian dioen bezala-. 

Modu askotara egiten da iruzur 
-ahal duenak eta ahal moduan ere 
esa n liteke-, baina batez ere dirua 
maneiatzen dutenen aldetik egiten 
da. Onartua dago milaka milioi 
euroko iruzurra dagoela -bilioi bat 
Europako Batasunean- , BEZa dela 
medio, paradisu fiskalak, kapitalen 
inbertsiorako dauden elkarteen 
bidez .... Baina ez zaio arazoari aurre 
egin nahi. Eta hori argi ikusten da, 
esate baterako, zergen gaia segur­
tasunarekin erkatuz gero, biak oso 
garrantzitsuak edozein gizarterako. 

SEGURTASUNA bermatzeko milaka 
polizia daude, zeresanik ez lau poli­
zia mota dauden Hego Euskal 
Herrian. Bada, ez dakit zerga ikuska­
tzaileak berrehunera iritsiko diren. 
Kopuruek asko diote, baina bataren 
garrantzia eta bestearena neurtzen 
duen filosofia ere biziki esangura­
tsua da: segurtasuna eta herritarren 
defentsa Estatuak bermatu behar du 
eta ondo arduratuko da horretaz: 
armada, polizia, bitarteko priba­
tuak ... Bai, herritarrari molde anitzez 
erakusten zaio "ez da hil behar, 
lapurtu, jipoitu ... ", baina segurtasu­
nari egiten zaion iruzurra zigortzeko 
milaka polizia ere badira. 
Zerga iruzurrean ez, eta gobernuek 
nagusiki herritarraren kontzientzia­
ren eremuan uzten dute erantzukizu­
na eta ez lan gehiegirik eginez gai­
nera: "Ea apurka lortzen dugun 
herritarra kontzientziatzea eta horre­
la iruzur fiskala jaisten den". Irudika­
tzen duzue hori bera segurtasunaren 
eremuan? 300 polizia guztira eta 
gobernua halako kanpaina eginez: 
"Ea herritarra kontzientziatuz, apur­
ka delinkuentzi tasak jaistea lortzen 
den ... ". Ba horixe. 

PELLO ZUBIRIA 

"Décroissance"" : 
patu, estrategia, etika 

ala partidu? 
Irailaren 19an Frantziako Beaugency herrian Associatiorl 

des Objecteurs de Croissance erakundea sortu zuten. 
Mugimendu honek biltzen duen militante kopuruari 

dagokionez ez da albiste nagusietan azaleratzekoa, baina bai 
txikiagotze edo herturak hartu duen indarraren seinale. 

DA IEL COH -BE DIT ALDERDI 

Berdeko eurodiputatuari elkarrizke­
ta luze-zabala egiten ari zitzaizkion 
duela aste bete Frantziako telebista 
publikoetako batean. Une batean 
kazetariak Claude Allegre ministro 
sozialista ohia aurkeztu zion, eta 
honen lehen galdera izan zen: "z u 
'decroissance'aren alde al zaude?". 
Kontzeptu madarikatu baten zepo­
an harrapatu nahi izan balu bezala. 

Cohn-Bendit ekologistak errez 
egin zion ihes tranpari, aski izan 
zuen esatea badirela mundu hone­
tan lekuak oraindik hazkundea 
behar dutenak baina herrialde abe­
ratsetan hertura edo txikiagotze 
kontrolatu bat beharrezkoa dela. 

]ustu egun horiexetan, irailaren 
19 eta 20an, Frantziako Beaugency 
herrian zeuden bilduta ehunka mili­
tante Associations des Objecteurs 
de Croissance (AdOC) erakunde 
fmko moduan sortzeko. Azken hau­
teskundeetan Europe Decroissance 
izenarekin aurkeztu ziren eta emai­
tza benetan kaxkarrak atera zituzten 
arren, bide horretatik segitzea era­
baki dute. Dena esan behar bada, 
inguruko mugimendu ezkertiar eta 
berdeei egurra (hitzezkoa, noski) 
ausarki emanez. 

Ekonomia mailako txikiagotzea, 
hertzea edo hertura -horrela pro­
posatu omen du ]oseba Azkarraga 
Etxagibelek, eta egokia dirudi-

2008ko maiatzeko N et Hurbil 
batean aurki daiteke azalduta. Barna 
kontua da krisiarekin asko hedatu 
dela beroaldi ekonomikoaren urte 
zoroetan ekonomi hazkundearen 
ontasuna auzitan jartzea kasik esno­
bista zirudien kontzeptua. 

Eskuina trebe denez beste edo­
zeinen ideiak bereganatzen, azken 
aldian neoliberalak ere ari dira 
gutxiagorekin bizitzea aldarrika­
tzen ... Soldatapeko langileez ari 
dira, no ski, sindikatuak has errara­
ziz. Komunikabide handi guztietan 
ikusi dira diruz estuago bizitzearen 
apologia dagiten erreportaje eta 
kronikak. Konformitatean bizitzea­
ren goraipamenak. 

Baina ekologisten teorikoek 
aspaldi landu duten decroissance hori, 
jatorrizko zentzua galdu gabe, par­
lamentuetara ere iritsi da. Eric 
Dupin kazetariak oroitarazi du 
abuztuko Le Monde Diplomatique 
kazetan, La décroissance) una idée qui 
chemine sous la recéssion (Hertura, 
krisi garaian bidea egin duen ideia). 
artikuluan. 

Dupinek kontatu du Frantziako 
parlamentuko bilkura batean 
2008ko urrian Yves Cochet diputa­
tu berdeak atera zuela hitza, eskuin­
darren haserrea piztuz: "Hazkun­
dea lortzen saiatzea 
antiekonomikoa, antisoziala eta 
antiekologikoa da", esan omen 

Décroissance aldizkarian Druilhe-k 2007an 
honela karikaturizatu zituen 
hazkundearekiko kritiko direnei egiten 
zaizkien kritikak. Pobre itxurako neskatoak 
"Hertzea behar duzu" diotsa txiro andanak 
neke artean dakarten mutil lodikote 
hanburgerzaleari. Honen erantzuna: 
"Atzerakoia! Malthuszalea! Aberaskumea! 
Zuk behartsuen txikiagotzea nahi duzu!". 
Ekonomia mailan hantu ez baina hertzeko 
proposamena, dena dela, lehen urratsak ari 
da ematen eta eztabaida mamitsuetarako 
gaia izanen da aurrerantzean. Aldekoen 
artean, jokabide eta pentsakera ezberdinak 
nabarmenduz doaz. Gainerako 
mugimenduetan, aldiz, asko barnatu da 
urteotan ekonomi hazkundearekiko kritika 
eta décroissance kontzeptuaz irri egitea ez 
dute aski izanen kritikoek. 

zuen. Ez zuen jarraitzailerik aurkitu, 
prefosta, baina eztabaida publikoan 
sartzea lortu zuen. 

Hala ere, krisia lehertu denetik 
asko ohartu dira txikiagotze edo 
hertura ez dela dagoenekoz aukera 
bat, iritsi den errealitatea baino. 
K.risi ekonomikoak eta ekologikoak 
astindu dute planeta. Yves Coche­
ten aburuz, "ez da gehiago hazkun­
derik izango. Txikiagotzea da gure 
patua", baina "prestatu egin behar 
dugu hertze hori, demokratikoa eta 
bidezkoa izan dadin". Txikiagotze 
derrigortu hori gizarte mailan jasan­
garria izan dadila, alegia. 

Edo indibidualkeria atzerakoia 
Ez da komeni hazkundearekin fri­
bolizatzea. Ikusi da nola dabilen 
mundu guztia hazkunde ekonomi­
koa gelditu eta kontsumoa gutxitu 
denetik. Hori horrela izan bada, zer 
litzateke ekonomia mailako txikia­
gotze orokorrarekin? Galdera asko 
sortzen dira eta kezka gehiago. 

Ezkerreko mugimenduak, sindi­
katuak, partiduak eta beste, kontu 
handiz dabiltza gaiarekin. Pentsa­
tzen jarrita, garapen jasangarria 
-herturaren teorikoek madarikatzen 
dutena, ezinezkoa delakoan- orain­
dik aski landu gabeko kontzeptua 
da. Frantzian Berdeen alderdiari 
Garapen ]asangarriaren Alderdia 
deitzeko proposamena ere ba omen 



IIkJstratioo de Pierre Oruilhe axtraite de La D6croissance n041 en kiosque le lar juillet 2007 

da. J ose Bove zerrendaburu eraman 
duen Europe-E cologiek lorratz 
ekologikoa txikiagotzearekin batera 
garapen jasangarria aipatzen duo 

Txikiagotze ekonomikoak ez 
dirudi oraingoz hauteskundeetan 
salgarri. Aldiz, berdeek, ezkerreko 
alderdiek, sindikatuek eta militante 
askok topo egiten duten mugida 
altermundialistetan decroz'ssance gero 
eta gehiago aipatzen den ideia da. 
Zeharkako lerro bat, gaur entzuten 
den bezala. 

Valentin Morel-ek L e Monde 
Diplomatiqueko artikulu osagarri 
batean (Vers une internationale?) era­
kutsi du konplexua dela herturaren 
aldeko mugimenduen mundu mai­
lako kartografia egitea. Alde batetik 
bere baitan pentsamendu ildo 

ezberdinak dauzkalako. Eta beste­
ti k, gai hori eguneroko lanean oso 
modu ezberdinetan mamitzen dute­
lako, beste gai nagusiekin nahastuta. 

Frantzian sortu berria den AdOC 
erakunde berrian elkartu dira azken 
hamarkadan Frantzian bidea egin 
duten taldeak. Silence aldizkaria 
1982an sortu zuten eta 6.000 ale sal­
tzen omen ditu. Horren buruzagiek 
geroago Parti Pour la Décroissance 
antolatu zuten. Beranduago, 2004an 
Décroissance hilabetekaria sortu zen. 
Guzti horien inguruan azken hautes­
kundeetan Europe Décroissance 
zerrenda aurkeztu zuten, botoen 
0/ 01 era ere iritsi ez zena. Irail honetan 
mugimendu moduan art:il..rulatu dira. 

Herturarenak kontrako irakurke­
tak ere baimentzen ditu, noski. 

e TERmOmETROn e 

Hasteko, esana dago décroissance 
marka erabiltzen dutela ezkerreko 
jendeak eta baita eskubikoak ere. 
2006an Cyril Di Méo-k plazaratu 
zuen La face cachée de la décroissance 
(Txikiagotzearen aurpegi ezkutua) 
liburu oso kritikoa. Sasi-zientziak 
aztertu eta larrutu nahi dituen 
Association Franfaise pour l'Informa­
tion S cientijique-ren gunean laburbil­
du zuten gero haren mamia. 

Alderdi Berdeko hautetsia omen 
den Di Méok txikiagotzearen alde­
ko teoriak ildo espiritualisten eta 
erreakzionarioen artean kokatu 
ditu. "Bizimodu sotilaren aldeko 
mugimenduok 20 urte daramate 
AEBetan, eta han gehiago balio 
izan dute garapen pertsonalerako 
terapien saltzaileak aberasteko ingu­
rumenaren aldeko politika sendo­
tzeko baino". 

Liburuari hitzaurrea ATTAC 
erakunde altermundialistan izen 
garran tzizkoa den J ean-Marie 
Harribey-k egin dio. Harribeyk dei 
egiten die militante altermundialis­
tei: ondo dagoela gizabanakoaren 
mailan sustatzea autoprodukzioa, 
oparia, lekuko trukeak eta bestela­
ko truke ez diruzkoak. Baina hori 
orokortzeak arazo larriak ekarri 
ditzakeela. 

Osasun asegurua, erretreta, lan­
gabeziako subsidioa, eta beste, 
ekonomia monetazkoari daude 
loturik, gizarte solidaritate osoa. 
Zer litzateke guzti hori monetarik 
gabe? "Hertuzaleek -dio Harri­
beyk- benetako kapitalismoari 
baino gehiago modernitateari egi­
ten diote eraso, noiz eta neolibera­
lismoaren erdian gaudelarik" . • 

ZINKUNEGI 
OPTIKA 
Hernani, 23 . 20004 Donostia 
T. 943420624 
zinkunegi@euskalnet.net 

zuri begira 

Nafarroako ikastolak 
aster 40 urte beteko dituzte Etxarri 
Aranazko eta Altsasuko ikastolek, 
baita San Fermin eta Paz de Zigan­
da ikastolek ere, azken biak bost 
urte lehenago, 1965ean, hiriburuko 

Alde Zaharrean gerra ondoren sortuta-
ko lehen ikastolaren oinordeko. Gerra 
aurreko ikastolak, jakina, bidean gelditu 
ziren, 1936ko altxamenduak odolez era­
gotzita. 

1965eko hartan, berriz, dozena erdi 
haurrekin abiatu eta, gaur egun, milaka 
dira haur hezkuntzatik unibertsitatera 
iritsi artean nafar ikastoletan ari diren 
ikasleak. Ez da bide samurra gertatu, 
latza, oso latza baizik; baina argi erran 
daiteke gazi-gozoen artean, gozotik 
aunitzez ere gehiago izan duela gazitik 
baino; emaitza, lekuko. 

Zalantzarik gabe, guraso, irakasle eta 
ikasleen ahaleginari zor zaio ikastolen 
mugimendua horrenbeste hazi eta nafar 
administrazioak nahiz legeek bidean para­
turiko oztopoak gainditu izana. Hortaz, 
nafar ikastolak gobernatu eta gobernatzen 
dituzteh gizon-emakumeek eskarmentu 
handia dute, bide gogorrean zaildutakoak 
dira; badakite zer egin legeak uzten duen 
zirrikitu meharra zabaltzeko, bai eta Nafa­
rroako agintarien pentsamolde hertsiaren 
gainetik jokatzeko ere, eta inork baino 
hobeki ezagutzen dute hemengo egoera. 
Astia dute, gainera, euskararen inguruko 
ekimenetan parte hartzeko, euskalgintzan 
ari diren gainerako erakundeekin elkarla­
nean, eta ez dira gutxi izan gero haiek 
berek antolatutakoak: ETB hartzeko ante­
narena, adibidez, orain dela 25 urte ingu­
ru. Beraz, ez dute legea alde, ezta aginta­
riak ere, eta maiz, kanpaina iraingarrien 
jomuga izan dira. Horra hor, konparazio 
batera, Diario de Navarra egunkariak abia­
razitako azkena: nafar ikastoletan erabili­
tako ikasliburuetan ez dela N afarroak 
egun duen egitura instituzionala errespe­
tatzen eta Euskal Herria hartzen dutela 
kontuan: ondorioak ikuskizun daude. 
Baina ateka horretatik ere aterako dira, 
aurretik ere aitzinera jotzeko gauza izan 
diren bezala; hori bai, Mende baldetik 
jotzen duen haize zakarrak hankaz gora 
uzten ez baditu, behintzat. 

Izan ere, orain arte, gainerako herrial­
deetako ikastolek nafar ikastolekin batera 
jokatu dute, nafarren erabakimena erres­
petatu dute; erabakiak guztien arteko 
adostasunez hartu dira eta, orain, bat­
batean, gainerako ikastolek gehiengo­
gutxiengo dinamikan oinarrituriko boz­
keta ezarri dute, auskalo zer asmorekin. 

Nafar ikastolen marko naturala Euskal 
Herria da, europar kooperatiba berriaren 
baitan, jakina; horretan ez dago zalantza 
izpirik, baina arazo bat sortu da barne 
antolaketari dagokionez, oraindik kon­
pondu gabe dagoena. Ildo horretan, 
gogoratu beharra dago zeinen ondorio 
txarrak izan dituen Nafarroarentzat Eus­
kal Herriko lurraldeen artean desberdin­
tasunik egonen ez balitz bezala jokatzeak; 
hamaika aldiz errana da Euskal Autono­
mia Erkidegorako balio duen estrategia 
N afarroarako kaltegarria izan daitekeela. 

ezarri dute, auskalo zer asmorekin 

Ikusi besterik ez dago zer gertatu den 
azken mende laurden honetan politikan 
eta beste zenbait arlo tan, Mendebaldeak 
Euskal Herri osorako ikuspegi bakarra 
ezarri nahi izan duenean. 

Quri gustatu ala ez, EAEko egoera eta 
Nafarroakoa ezberdinak dira, arras, eta 
Nafarroako errealitatea kontuan hartzen 
ez duen politika orok erreka joko duo 
Espero dezagun Mendebaldeko ikastole­
tako arduradunak horretaz ohartzea . • 

